PARS PRIMA
CAPITVLVM 1

Die 17.m. Iul. a. 1738 Iohannes Baptista Grenulius nascitur loco totius Regni
Francogallici feetentissimo, i.e. in Parisino foro victuali, quod stratum est loco
Ceemeterii Innocentium. Mater sub tabernule piscari@ mensa sedens postquam
Grenulium peperit, nervo umbilicari dissecto infantulum una cum mesenteriis
piscium abicere vult. At Grenulius clamore sublato servat vitam sui ipsius,

matris perdit, que infanticidii accusata capitis damnatur.

eculo octavo decimo in Francogallia vixit unus ex

hominibus ingeniosissimis et atrocissimis illius eetatis

ingeniosorum atrociumque minime egenge. Huius viri
historia hic narretur. Qui appellatus erat Iohannes Baptista
Grenulius ; nomen eius contra ac nomina aliorum monstro-
rum ingeniosorum, qualia fuerunt de Sade, Saint-Just,
Fouché, Bonaparte egs., hodie in oblivione iacet, at certe cau-
sa non in eo est, quod Grenulius ab illis tenebrionibus famo-
sioribus arrogantia, contemptu hominum, turpitudine, uno
verbo, impietate, superatus sit, sed quod ingenium eiusdem
studiumque unicum conclusa erant in regionem, cuius in his-
toria non relinquuntur vestigia : in regnum volatile odorum.
Tempore, de quo hic loquimur, in urbibus dominabatur
foetor, qualem nos homines moderni vix possumus animo
fingere. Foetebant vie fimum, foetebant aule postice urinam,
foetebant scalaria lignum putridum et merdas rattorum,
coquin® brassicam corruptam et adipem vervecinum ;
conclavia aere parum perflata pulverem putidum, cubicula
linteos pannos pingues et plumeas culcitas umidas et matella-
rum fragrantiam acido-suavem. E caminis fcetebat sulpur, ex
officinis coriariis foetebant lixivia caustica, e laniatoriis foete-
bat sanguis coagulatus. Homines autem foetebant sudorem et

vestes illotas ; ex ore foetebant dentes cariosos, e stomachis

sucum ceparum et ad corpora, si non iam fuerunt iuvenes,
caseumn veterem et lac acidum et tumores. Feetebant flumina,
foetebant plateae, foetebant ecclesice, foetores erant sub ponti-
bus et in palatiis. Foetebat tam agricola quam sacerdos, tam
socius fabri quam uxor, foetebant omnes nobiles, ipse rex
foetebat, tamquam bestia rapax foetebat, et regina tamquam
capra vetula, tam oestate quam hieme. Nam seculo octavo
decimo cum bacteriorum vis cariosa adhuc nullo modo ter-
minaretur, nulla erat actio humana, neque constructiva neque
destructiva, nulla significatio animantis germinantis aut dila-
bentis, quin comitaretur foetore.

Scilicet foetorem maximum fuisse Parisiis, nam Parisii fuerunt
urbs Francogallize maxima. Intra Parisios autem fuit locus, ubi
foetor perquam infernaliter dominabatur, inter Viam Ferrorum
et Viam Ferrariee situs, Coemeterium Innocentium. Eodem
enim per octingentos annos allati erant mortui Hospitalis Dei
parceciarumgque circumiectarum, per octingentos annos diem
de die cadavera carris eodem avecta in foveas longas infusa
erant, per octingentos annos in conditoriis et ossariis ossicula
unum in aliud structa erant. Postea demum, brevi ante
Revolutionem Francogallicam, cum nonnullee fosse cadave-
rales periculose corruissent et foetore coemeterii redundantis
effectum esset, ut accolee non solum lamentarentur, sed etiam
concitarent germanas seditiones, coemeterio tandem concluso
et eruto miliones ossium et calvariarum vatillis ingesti sunt in
catacumbas Montis Martyrum ; coemeterii autem loco stratum
est forum victualium.

Ibidem, loco totius regni feetentissimo, d. 17. m. Iul. a. 1738
natus est Iohannes Baptista Grenulius. Dies fuit unus ex anni
aestuosissimis. Sole circa coemeterium gravissime zstuante in
angiportus propinquos impressi sunt nidores cadaverini, qui

olebant melones putridos et cornu combustum. Doloribus

parturiendi incipientibus mater Grenulii ad tabernulam pisca-
riam iuxta Viam Ferrorum constituta desquamabat alburnos
antea exenteratos. Hi pisces, qui dicti erant mane demum e
Sequana hamati esse, iam foetebant tam vehementer, ut odor
eorum praevaleret odori cadaverino. Sed mater Grenulii neque
sensit odorem piscium neque cadaverum, nam cum eius
nasus esset eximie hebetatus, tum dolebat et dolore corporis
inhibita erat, ne quos perciperet pulsus externos. Nihil opta-
bat nisi ut quam maturrime finirentur dolores et partus
teediosus. Qui ei erat quintus. Antea semper pepererat infantes
mortuos aut semimortuos, nam caro sanguinolenta ibi edita
non multum distulerat a mesenteriis piscinis ibi iam positis
neque multo fuerat animatior, et vespere vatillis omnia in
unum congesta carroque ad coemeterium aut deorsum ad flu-
men vecta sunt. Mater Grenulii autem talia etiam eo die exs-
pectans, mulier adhuc iuvenis, viginti quinque fere annos
nata, adhuc satis bella, adhuc omnibus dentibus, adhuc capil-
lis nonnullis instructa, praeter podagram et syphilidem
levemque tabem nullo morbo graviore affecta ; adhuc sperans
se vivere posse per longum tempus, fortasse per quinque vel
decem annos, et fortasse aliquando nupturam et uxorem fabri
vidui aut similis viri honorabilem germanos infantes paritu-
ram esse... mater Grenulii optabat, ut omnia iam essent finita.
Cum autem partus premeret, mulier nate incoxavit sub men-
sam laniariam ibique peperit, sicuti antea iam quater fecerat,
et cultro piscario dissecuit nervum umbilicarem entis modo
nati. Tum eadem per @stum et foetorem — quem percipiebat
vexantem et sopientem tamquam lilietum aut conclave angus-
tum narcissorum plenissimum — animo relicta seorsim
mediam in viam cecidit ibique cultrum manu retinens man-
sit prostrata.

Inde clamores, concursatio, arcessiti sunt astyphylaces. Mulier

